
Worum
kai Brille?

Me gsiht si allewyl wider nai-
me, die Lyt, woo d Auge bim
luege zimmepfatze, Lyt, woo mit
em Zaigfinger der aint Auge-
winggel geegen uuseszue ziehn,
will si maine, si gsdache dernoote
besser. Worum leegen achtscht
die kai Brillen aa? Dass ain fir
zem Schwimme sy Brillen ewégg-
leggt, verstoht me guet. Aber
wenn s gar nit um s Schwimme
goht? Und y déngg doo derby an
Maéanner und an Fraue, an alti
und an jungi. Isch s dchtscht ai-
fach Ytelkait? Wann si nit, dass
me si mit ere Brille gsiht? Hitte,

woo Brille (au fir ganz jungi
Fraue scho) dirdggt groossi Moo-
de sinn? War waiss!

Am Seeufer im groosse Garte
stehn iberaal Ligstiehl ummenan-
der, woo s naimen e bitzli Schatte
het. Aber s het au in der Sunnen
e bar von dine Moobelstigg zem
lige druff. Uff aim lyt ebbis wien
e Frau — ohni Alter, nit z digg,
nit z maager, im halbe Schatte
von ere Sykomoren und bietet
sich der Sunne dar. Bruun wott si
wohrschynlig warde, dass men au
gsadch, wie lang si in de Ferie
gsi syg.

E Maa, schon e bitzeli en el-
tere, kunnt im Baadmantel ko go
derhdrdrampele. Er gsiht die
Frau. Er pfiatzt d Auge zdmme,
luegt gnauer und kunnt lyslig im

Graas neecher aane. Y mach kai
Muuggs im diefe Schatte. Y lueg
numme, was jetzen achtscht do
gspilt wott wirde. Jetz het da
Maa ebbis entdeggt. Er het ebbis
gseh. Er kunnt ganz nooch aane,
buggt sich e weeni iber d Bai vo
dare Frau, woo doo sunnebeed-
let, streggt d Hand uus, zwische
déare Frau ihri Fiess, und sait:

«Jee, isch aber daas e hirzig
Hundeli! Darf me s e weeni
strychle?»

Die Frau macht d Augen uff,
sitzt uff, verschriggt und zischt
loos:

«Nu lassen Se aber mann meine
Zweitfrisur gefalligst schon in
Ruhe!»

E ganze Feriedaag volle Fraid
und Sunne! Fridolin

HOTEL @EN @u

Im Zentrum ruhig und glinstig wohnen.
Freie Sicht auf See und Berge. 3 Min.
zur Corvigliabahn. Eigener Parkplatz.
Bus-Verbindung zum Bader-Zentrum.
Saison: Juli—Oktober. Zimmer mit
Bad ab Fr. 30.—. Friihstiick a discrétion.

Familie M. Degiacomi, Besitzer
Tel. 082 /3 61 61 Telex 74401

